
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES RAHOVEC

Numri i I1éndés: 2021:159388
Daté: 29.02.2024
Numri i dokumentit: 05392043

C.nr.732/2021

GJYKATA THEMELORE GJAKOVE — DEGA NE RAHOVEC, Departamenti i Pérgjithshém,
Divizioni Civil, gjygtari Avni Berisha, me bashképunétorin profesional Afrim Gashi, né ¢éshtjen
juridike kontestimore té paditésve N.G dhe N.K, gé té dyté nga fshati Nagavc, komuna e
Rahovecit, té cilét i pérfagéson avokati S.M nga Prizreni, sipas autorizimit né shkresat e I&ndés,
kundér té paditurés Komuna e Rahovecit — Drejtoria Komunale pér Arsim, té cilén e pérfagéson
avokat B.O nga Rahoveci, sipas autorizimit né shkresat e 1éndés, pér shkak té kompensimit nga
marrédhénia e punés, vlera e kontestit 7,200.18 euro, jashté seancés, me daté 29.02.2024, merr
kété:

AKTGIYKIM
l. APROVOHET PJESERISHT SI E BAZUAR kérkesépadia e paditésve N.G dhe N.K.

Il. DETYROHET e paditura Komuna e Rahovecit - Drejtoria Komunale e Arsimit, gé
paditésit N.G, né emér té kompensimit pér licencim, pér periudhén kohore nga data
19.07.2018, e deri me datén 18.04.2021, pér 19% té pagés bazé (421.00 euro) x 19%
(minusuar 41.04 euro né listén e pagave nga shuma 79.99 euro) = 38.95 euro x 33 muaj,
t’ia paguaj shumén prej 1.285,35 euro, ndérsa nga data 19.04.2021 e deri me datén
09.10.2021, pér 10% t€ pagés bazg, t’ia paguaj shumén 38,95 euro x 5 muaj dhe até
shumén prej 194.75 euro, gjithsej shumén e pérgjithshme prej 1.480.10 euro, té gjitha me
kamaté ligjore 8% nga data 19.07.2021 (data e parashtrimit té padisé) e deri né pagesén
definitive, té gjitha kéto né afat prej 7 ditésh nga dita e marrjes té kétij aktgjykimi, me
pasojat ligjore té€ pérmbarimit t& detyrueshém”.

I DETYROHET e paditura Komuna e Rahovecit - Drejtoria Komunale e Arsimit, gé
paditésit N.K, né emér t& kompensimit pér licencim, pér periudhén kohore nga data
19.07.2018, e deri me datén 18.04.2021, pér 27% té pagés bazé (494.52 euro) x 27%
(minusuar 68.58 euro né listén e pagave nga shuma 133.52 euro) = 64.94 euro x 33 muaj,
t’ia paguaj shumén prej 2.143,02 euro, ndérsa nga data 19.04.2021 e deri me datén
31.07.2022, pér 10% té pagés bazg, t’ia paguaj shumén 53.55 euro x 15 muaj dhe até
shumén prej 803.25 euro, gjithsej shumén e pérgjithshme prej 2,946.27 euro, té gjitha me
kamaté ligjore 8% nga data 19.07.2021 (data e parashtrimit té padisé) e deri né pagesén
definitive, té gjitha kéto né afat prej 7 ditésh nga dita e marrjes té kétij aktgjykimi, me
pasojat ligjore té pérmbarimit t&€ detyrueshém”.

IV.  REFUZOHET SI E PABAZUAR pjesa tjetér e kérkesépadisé e paditésit N.G pér pjesén
tjetér té padisé mbi shumén prej 1.480.10 euro e deri né shumén prej 2.748,93 euro dhe
até pér shumén prej 1.268,83 euro.

V. REFUZOHET SI E PABAZUAR pjesa tjetér e kérkesépadisé e paditésit N.K, pér pjesén
tjetér té padisé mbi shumén prej 2,946.27 euro e deri né shumén prej 4.451,25 euro dhe
até pér shumén prej 1.504.98 euro.

VI.  DETYROHET e paditura Komuna e Rahovecit — Drejtoria Komunale e Arsimit, qé né
emér té shpenzimeve té procedurés, paditésve N.G dhe N.K, t’i paguajé shumén prej
217.00 euro, né afat prej 7 ditésh nga dita e pranimit té kétij aktgjykimi, me pasojat ligjore
té pérmbarimit té detyrueshém.

Arsyetim

Paditésit N.G dhe N.K, pérmes pérfagésuesit té tyre té autorizuar, mé datén 19.07.2021, né kété
gjykaté ndaj té paditurés Komuna e Rahovecit — Drejtoria Komunale e Arsimit, kané parashtruar
padiné pér shkak té kompensimit nga marrédhénia e punés, vlera e precizuar e kontestit 7,200.18
euro.

Té njéjtit sipas padisé kané theksuar se jané né marrédhénie pune tek e paditura né SHFMU
“Nesimi Elshani” né fshatin Nagavc, Komuna e Rahovecit. Paditésve sipas Kontratés Kolektive
té Arsimit né Kosové té datés 18.04.2017, u takon e drejta e kompensimit né emér té licencimit.
Me parashtresén e datés 03.10.2022 kané precizuar kérkesépading, ku periudha e kérkuar sipas
kétij precizimi éshté nga data 18.04.2017 e deri mé 31.07.2022. Andaj i kané propozuar gjykatés
gé padiné dhe kérkesépadiné ta aprovojé né térési si té bazuar.

Shpenzimet procedurale i ka kérkuar.

E paditura Komuna e Rahovecit — Drejtoria Komunale e Arsimit, né pérgjigjen né padi té datés
21.12.2022, ku ka theksuar se e konteston né térési padiné dhe kérkesépadiné si té pa bazuar me
arsyetimin se e paditura nuk éshté nénshkruese e Kontratés Kolektive té Arsimit si dhe nuk ka
buxhet t€ mjaftueshém pér pagesén e kétyre mjeteve pasi qé Ministria e Arsimit si palé
nénshkruese e késaj kontrate, nuk ka ndaré mjetet financiare té nevojshme pér Komunén e
Rahovecit. Paditésit kané kérkuar kompensimin e pagave pér 19% dhe 27% té vlerés sé pagés
bazé, lidhur me kété e paditura konsideron se kjo kérkesé éshté e pabazé, pér shkak se dispozita
e nenit 7 t&¢ KKAK-sé nuk ka pércaktuar se duhet té kompensohet dhe nése duhet té kompensohet
nga punédhénési i fundit apo se kush duhet té paguajé kompensimit né bazé té kualifikimit.
Paditésit nuk i kané shtjerré té gjitha mundésité ligjore né proceduré administrative, e qé gjykata
mund té shqyrtoj njé padi gé ka elemente nga kontesti i marrédhénies sé punés vetém nése
paditési i ka shtjerré té gjitha mjetet né proceduré té rregullt prané té paditurés si organ
administrativ. Andaj e paditura konsideron se nuk ka legjitimitet real pasiv pér té gené palé né
proceduré. Duke shtuar se kérkesa né kuptim té nenit 87 té Ligjit té Punés, éshté parashkruar.
Andaj i ka propozuar gjykatés gé kérkesépadiné e paditésit ta refuzoj térésisht si té pa bazuar
ndaj té paditurés Komuna Rahovecit.

Shpenzimet e procedurés i ka kérkuar.
Pér té vértetuar gjendjen faktike né ményré té ploté dhe té drejté, gjykata ka béré administrimin

e kétyre provave: vértetimi pér muajt e pranisé né puné Nr. prot. 239/21, i léshuar mé datén
22.06.2021 nga SHFMU “Nesimi Elashani” né fshatin Nagavc, Komuna e Rahovecit, pér N.G;

diplomén Nr. 1356 e paditésit N.G; licenca e mésimdhénésit Nr.100023958; kontratén e punés
pér mésimdhénés me e té datés 01.10.2015 e lidhur ndérmjet Komunés sé Rahovecit — Drejtoria
Komunale e Arsimit dhe paditéses N.G; vértetimi pér muajt e pranisé né puné Nr. prot. 238/21,
i léshuar mé datén 22.06.2021 nga SHFMU “Nesimi Elashani” né fshatin Nagavc, Komuna e
Rahovecit, pér N.K; aktvendim mbi licencén e mésimdhénésit Nr.1008425; diplomén Nr. 260 e
paditésit N.K; kontratén e punés pér mésimdhénés té datés 01.09.2015, e lidhur ndérmjet
Komunés sé Rahovecit — Drejtoria Komunale e Arsimit dhe paditésit N.K.

Gjykata pasi gé béri vlerésimin e secilés prové vec e ve¢ dhe té gjitha sé bashku, mbéshtetur né
dispozitat nga neni 8, 398 dhe 399 té LPK-sé, arriti né pérfundim se né kété ¢éshtje juridiko-
civile duhet vendosur si né dispozitiv té kétij aktgjykimi, pasi gé:

Nuk ishte kontestues fakti se paditésit kishin té themeluar marrédhénien e punés me kontraté tek
e paditura. Po ashtu nuk éshté kontestues as fakti se paditésit posedojné licenca. Né kété ¢éshtje
juridike kontestues mbetet fakti se a i takon paditésve kompensimi nga marrédhénia e punés né
bazé té nivelit té shkollimit dhe licencimit dhe a éshté kérkesa e parashkruar.

Me administrimin e vértetimit pér muajt e pranisé né puné Nr. prot.239/21, i léshuar mé datén
22.06.2021, gjykata vértetoi faktin se paditési N.Géshté mésimdhénése né SHFMU “Nesimi
Elshani” né fshatin Nagavc, Komuna e Rahovecit.

Me administrimin e diplomés Nr.1356 e paditésit N.G, gjykata vértetoi faktin se paditési ka
pérfunduar studimet né vitin 1977 né Universitetin e Prishtinés, Shkolla e Larté Pedagogjike né
Prizren dhe mori titullin Arsimtar i Gjuhés dhe Letérsisé Shqipe.

Me administrimin e aktvendimit mbi licencén e mésimdhénésve Nr.1008425, gjykata vértetoi
faktin se paditési N.G posedon licencé té llojit “Licencé e Karrierés”.

Me administrimin e kontratés sé punés pér mésimdhénés me té datés 01.10.2015, e lidhur
ndérmjet Komunés sé Rahovecit — Drejtoria Komunale e Arsimit dhe paditésit N.G, gjykata
vértetoi faktin se paditési ka kontraté pune me té paditurén dhe i njéjti éshté i sistemuar né vendin
dhe me detyrat e punés, mésimdhénés i gjuhés shgipe, né SHFMU “Nesimi Elshani’’né fshatin
Nagavc, Komuna e Rahovecit.

Me administrimin e vértetimit pér muajt e pranisé né puné Nr. prot. 238/21, i Iéshuar mé datén
22.06.2021, gjykata vértetoi faktin se paditési N.K, éshté mésimdhénése né SHFMU ““Nesimi
Elshani” né fshatin Nagavc, Komuna e Rahovecit.

Me administrimin e Licencés sé mésimdhénésit Nr.100023958, gjykata vértetoi faktin se paditési
N.K, posedon licencé té€ llojit “Licencé e Karrierés”.

Me administrimin e diplomés Nr.260 e paditésit N.K, gjykata vértetoi faktin se paditési ka
pérfunduar studimet né vitin 2014 Universitetin e Prishtin€s ‘’Hasan Prishtina’’, Fakulteti i
Edukimit, Qendra né Gjakové dhe mori titullin Bachelor i Programit Fillor.

Me administrimin e kontratés sé punés pér mésimdhénés, té datés 01.09.2015, e lidhur ndérmjet
Komunés sé Rahovecit — Drejtoria Komunale e Arsimit dhe paditésit N.K, gjykata vértetoi faktin
se paditési ka kontraté pune me té paditurén dhe i njéjti &shté i sistemuar né vendin dhe me
detyrat e punés mésimdhénés i programit fillor, né SHFMU “Nesimi Elshani” né fshatin Nagavc,
Komuna e Rahovecit.

Késhtu, gjykata ka vendosur ta aprovojé pjesén e kérkesépadisé e paditésve pér shkak se né bazé
té Vendimit té Qeverisé sé Republikés sé Kosovés, me nr.01/33, daté 29.08.2008, né pikén 1. té
kétij vendimi pércaktohet qé “nga 1 shtatori 2008 té gjithé mésimdhénésit, drejtorét
(zévendésdrejtorét) dhe bashképunétorét profesional né shkollat e Republikés sé Kosovés, do té
kené rritje té pagave té tyre né bazé té kritereve té licencimit”. Ndérsa, né pikén 4. té vendimit
né fjalé parashihet ngritja e pagés sipas shkallés apo nivelit té kualifikimit ose licencimit, né té
cilén pércaktohet se “mésimdhénésit, drejtorét (zévendésdrejtorét) dhe bashképunétorét
profesional, té pajisur: 1). Me diplomé té Shkollés Normale pérfitojné ngritje té pagés bazé prej
10%; 2). Me diplomé té Shkollés sé Larté Pedagogjike pérfitojné ngritje té pagés bazé prej 19%;
3). Me diplomé universitare 3 dhe 4 vjet pérfitojné ngritje té pagés bazé prej 27% dhe 4). Me
diplomé té ciklit té dyté dhe té treté (Magjistraturé dhe Doktoraturé) pérfitojné ngritje té pagés
bazé prej 35%”. Pra, nga pérmbajtja e vendimit nr.01/33 té datés 29.08.2008 dhe me hyrjen né
fuqi té kétij vendimi, gjykata vleréson se jané plotésuar kushtet dhe kriteret sipas ményrave té
pércaktuara té licencimit dhe se né bazé té kétyre kritereve mésimdhénésve u takon kompensimi
nga marrédhénia e punés. Né kété rast paditésit N.G né bazé té shkallés sé licencimit, pér shkak
se posedoné diplomé té shkollés sé larté i ka takuar kompensimi nga paga bazé prej 19%, ndérsa
N.K né bazé té shkallés sé licencimit, pér shkak se posedon diplomé Bachelor i ka takuar
kompensimi nga paga bazé prej 27%

Né rastin konkret, gjykata gjeti se e paditura ka pér detyrim, gé paditésve t’i paguajé
kompensimin mbi bazén e kualifikimit ose licencimit, konform detyrimeve gé rrjedhin nga
Vendimi i Qeverisé sé Republikés sé Kosovés, me nr.01/33, daté 29.08.2008, sipas shkallés apo
nivelit t€ kualifikimit ose licencimit té pércaktuar né kété vendim. Mé konkretisht, nga lista e
pagave té léshuar nga Buxheti i Republikés sé& Kosovés rezulton se e paditura, né emér té
kualifikimit apo licencimit né pagén bazé, paditésve ua ka paguar shumén prej 58.32 euro. Andaj,
gjykata vendosi si né pikén nén Il. I11. IV dhe V. té dispozitivit té kétij aktgjykimi.

Né kété drejtim, gjykata po ashtu ka analizuar edhe rregullativén nénligjore, gjegjésisht
Udhézimin Administrativ Nr.5/2017 pér Sistemin e Licencimit dhe Zhvillimit t&¢ Mésimdhénésve
né Karrieré (tutje: UA) i datés 18.04.2017, né té cilin, né nenin 24 parashihen Detyrat dhe
pérgjegjésité e Drejtorisé Komunale pér Arsim, ku paragrafi 3 i kétij neni parasheh “Siguron
buxhetin pér ZHP té gjithé mésimdhénésve né nivel komune” dhe paragrafi 4 “Zbaton Sistemin
e financimit té gradimit t& mésimdhénésve té lidhur me kété UA”. Pra né bazé té kétyre
dispozitave e paditura obligohet gé té sigurojé buxhet t& mjaftueshém si dhe té zbatojé sistemin
e financimit lidhur me licencimin e mésimdhénésve.

Gjykata vendosi ta refuzojé si té pabazuar kérkesépadiné né pjesén tjetér né shumén prej
1.268,83 euro pér paditésin N.G, dhe shumén prej 1.504.98 euro pér paditésin N.K, pasi gé
gjykata vleréson se né rastin konkret bazuar né Vendimin e Qeverisé sé Republikés sé Kosovés,
me nr.01/33, daté 29.08.2008 né pikén 4 nénpikén 4 té vendimit pércaktohet se “Me diplomé
universitare 3 dhe 4 vjet pérfitojné ngritje té pagés bazé prej 27%) dhe né kété drejtim paditésit
né kérkesépadi kané kérkuar gé té kompensohen pér 27% té pagés mujore (490.57 euro) pér
paditésin N.G dhe pér 19% té pagés mujore (535.50 euro) pér paditésin N.K, ndérsa bazuar né
pikén 4 té Vendimit té Qeverisé, paditésit pérfitojné ngritje né bazé té pagés bazé dhe jo né bazé
té pagés mujore si¢ pretendojné paditésit. Pérvec késaj gjykata vleréson se né rastin konkret kemi
té béjmé me parashkrim té kérkesés qé pérfshin periudhén prej datés 18.04.2017 e deri me daté
19.07.2018. Sipas vlerésimit té késaj gjykate baza juridike e parashkrimit té kérkesave né té holla
né kontestet e marrédhénies sé punés éshté né nenin 87 té Ligjit té Punés, sipas té cilit “T¢ gjitha
kérkesat nga marrédhénia e punés né para, parashkruhen brenda afatit prej tri (3) vitesh, nga

dita e paragqitjes sé kérkesés ”. Prandaj edhe kérkesa pér kété periudhé kohore éshté parashkruar
pasi qé padia éshté parashtruar me daté 19.07.2021.

Nga té lartcekurat, gjykata me rastin e vendosjes gé ta aprovojé pjesérisht kérkesépadiné e
paditésve, jashté seancés gjyqgésore, éshté bazuar né dispozitén e nenit 398 té LPK-sé, ku éshté
pércaktuar se “Kur gjykata, pasi t’i arrijé pérgjigjia né padi, konstaton se ndérmjet paléve nuk
éshté kontestuese gjendja faktike, dhe se nuk ekzistojné pengesa té tjera pér dhénien e vendimit
meritor, atéheré ajo, pa caktuar fare seancé gjyqésore, mund ta jep aktgjykimin me té cilén e
pranon si té themelté kérkesépadiné.”. Né kété drejtim, gjykata nga shkresat e Iéndés vértetoi
gjendjen faktike, pra faktin se paditésit jané né marrédhénie pune tek e paditura dhe
kérkesépadiné e tyre e aprovoi pjesérisht pasi qé éshté e bazuar né Kontratén Kolektive té Arsimit
e Kosovés si dhe né Vendimin e Qeverisé nr.01/33, daté 29.08.2008, né kété rast gjykata vendosi
si né dispozitiv té kétij aktgjykimi.

Nga té lartcekurat, gjykata me rastin e vendosjes qé ta refuzojé pjesén tjetér té kérkesépadisé sé
paditésve, jashté seancés gjygésore, éshté bazuar né dispozitén e nenit 399 paragrafi 1 té Ligjit
té Procedurés Kontestimore (né tekstin e métutjeshém LPK), ku éshté pércaktuar se “Kur
givkata, pasi t’i arrijé pérgjigia né padi, konstaton se nga faktet e treguara né padi nuk del
themelésia e kérkesépadisé, atéheré ajo do té jep vendimin meritor me té cilin refuzohet si e
pathemelté kérkesépadia”, ndérsa né paragrafin 2 éshté paraparé se “Kérkesépadia éshté e
pathemelté, né véshtrim té paragrafit 1 té kétij neni, po qé se qartazi éshté né kundérthénie me
faktet e treguara né padi, apo, po gé se faktet mbi té cilat mbéshtetet kérkesépadia gartazi jané
né kundérthénie me provat té cilat i ka propozuar paditési, apo me faktet gé jané botérisht té
ditura”.

Nga té lartcekurat, duke u mbéshtetur né dispozitat e nenit 87 té Ligjit t¢ Punés, Udhézimit
Administrativ Nr.5/2017, Vendimit té Qeverisé sé Republikés sé Kosovés, me nr.01/33, nenit
398 dhe nenit 399 té LPK-sé gjykata vendosi si né dispozitiv té kétij aktgjykimi.

Vendimin mbi shpenzimet procedurale gjykata e mori né kuptim té nenit 452.2 té LPK-sé, i cili
pércakton se: “Po gé se paditési vetém pjesérisht ka sukses né procesin gjyqgésor, atéheré gjykata
mundet, duke marré parasysh suksesin e arritur, té caktojé qé secila palé t’i barté shpenzimet e
veta apo Qé njéra palé t’ia shpérblej tietrés, dhe ndérhyrésit qé i €shté bashkuar, pjesén
proporcionale té shpenzimeve 7, né kuptim té kompensimit té shpenzimeve té palés gjyqgfituese,
duke vendosur gé e paditura t’ia kompensojé paditésit shumén si né pikén VI té dispozitivit té
kétij aktgjykimi, né shumén e pérgjithshme prej 217.00 euro, dhe até pér pérpilimin e padisé
156.00 euro si dhe pér taksén gjyqgésore 61.00 euro.

GJYKATA THEMELORE GJAKOVE — DEGA RAHOVEC
Departamenti i Pérgjithshém — Divizionin Civil
C.nr.732/2021, mé daté 29.02.2024

B.Profesional Gjyqtari
Afrim Gashi Avni Berisha

KESHILLE JURIDIKE: Kundér kétij aktgjykimi, pala e pakénaqur ka té drejté ankese né afatin
prej 7 ditéve pas dités sé pranimit té té njéjtit, Gjykatés sé Apelit né Prishting, e népérmjet té
késaj gjykate.

